
ᕼᐅᒃ ᑕᓯᖅ (Hook Lake) ᐱᓕᕆᐊᖅ  

 
 
 
6106 Resources Limited-ᑯᑦ (ᑲᒻᐸᓂ) ᕿᓂᖅᓴᐃᓂᕐᒧᑦ ᑲᒻᐸᓂᐅᔪᑦ ᑭᐅᓪᒍᕆ ᐃᐅᐹᑕᒥᑦ ᐊᒻᒪᓗ ᐃᓚᒋᔭᐅᔪᑦ 
ᒫᓐᕼᐋᑎᓐ ᑯᐊᐳᕇᓴᒃᑯᓐᓄᑦ. ᕼᐅᒃ ᑕᓯᖅ (Hook Lake) ᐱᓕᕆᐊᖅ ᑲᖏᖅᖠᓂᖅ-ᐃᓇᑕᐃ ᒍᕇᓐᔅᑑᓐ ᓄᓇᐅᑉ ᐃᓗᐊᓂᑦ 
ᐆᓇᖅᑐᖃᖅᑐᒦᑦᑐᖅ. ᑲᖏᖅᖠᓂᖅ-ᐃᓇᑕᐃ ᑐᒡᓕᒋᔭᐅᔪᖅᑕ ᐊᖏᓛᖑᔪᒥᑦ ᓄᓇᐅᑉ ᐃᓗᐊᓂᑦ ᐆᓇᖅᑐᖃᖅᑐᒥᑦ 
ᑲᓇᑕᒥᑦ, ᑭᓯᐊᓂ ᐃᓂᐅᔪᖅ ᕿᓂᖅᓴᐃᕝᕕᐅᓗᐊᖃᑦᑕᖅᓯᒪᙱᑦᑐᖅ ᐊᒻᒪᓗ ᓇᓗᓇᐃᔭᖅᓯᒪᔪᒃᑯᑦ ᓄᓇᖓ 
ᓄᓇᙳᐊᓕᐅᖅᑕᐅᓯᒪᙱᖦᖢᓂ. ᕼᐅᒃ ᑕᓯᖅ-ᒥᑦ (Hook Lake), ᐅᔭᕋᙳᖅᓯᒪᔪᑦ ᓯᑎᒃᑎᓯᒪᔪᑦ ᐱᓕᕆᐊᖑᔪᒥᑦ 
ᒎᓗᐃᓐᓇᓗᐊᖑᔪᑦ, ᐊᔾᔨᒌᙱᑦᑐᓂᑦ ᓵᓪᕙᐃᑦ (sulphide) ᓴᕕᒃᑕᖃᖅᖢᓂ. ᑲᒻᐸᓂ ᐱᓯᒪᔪᑦ ᐅᔭᖅᖃᓄᑦ 
ᐱᒋᓂᕋᖅᑕᐅᔪᓂᒃ ᑕᒪᐃᓐᓂᑦ ᒐᕙᒪᑐᖃᒃᑯᑦ ᓄᓇᖓᓂᑦ ᐊᒻᒪᓗ ᐃᓄᖕᓄᑦ ᓇᖕᒥᓂᕆᔭᐅᔪᖅ ᓄᓇᒥᑦ (IOL).  
 
ᐱᒋᐊᓵᖅᑐᒥᑦ ᕿᓂᖅᓴᐃᔪᒪᓂᕐᒥᑦ ᐃᓚᐅᔪᑦ ᐅᔭᖅᖃᓂᑦ ᐊᒻᒪᓗ ᐲᖅᓯᒪᔪᓂᑦ ᐆᒃᑐᕋᖅᑕᐅᓂᐊᖅᑐᓂᒃ ᐱᓗᑎᒃ, ᓱᑉᓗᒥᑦ 
ᐆᒃᑐᕋᕐᓗᑎᒃ, ᐊᒻᒪᓗ ᒪᓂᒪᒃᐸᑕ, ᐃᓂᐅᔪᒥᑦ ᐊᒻᒪᓗ ᐆᒃᑐᕋᖅᑕᐅᒃᑲᓐᓂᕐᓗᑎᒃ ᐃᑰᑕᖅᑕᐅᓚᐅᖅᑐᓂᑦ 
ᐆᒃᑐᕋᖅᑕᐅᓯᒪᔪᓂᑦ.  
 
ᐱᓕᕆᒋᐊᕈᒪᔪᑦ ᕿᑎᐊᓂᑦ ᓴᒡᒐᕉᑦ ᐊᒻᒪᓗ ᒪᕐᕉᖕᓄᑦ ᐱᓇᓱᐊᕈᓯᖕᓅᔪᖕᓇᖅᑐᖅ ᐊᑐᕐᓗᒋᑦ ᓯᓚ ᐊᔪᕐᓇᙱᑉᐸᑦ, ᑎᖕᒥᓲᑦ 
ᒪᓂᒪᓂᖏᑦ, ᐊᒻᒪᓗ ᖃᖓᒃᑰᖓᔪᑦ ᓚᐃᓴᑖᕐᓂᕐᒧᑦ ᐊᒻᒪᓗ ᐱᔪᖕᓇᖅᑎᑦᑎᔾᔪᑎᓄᑦ ᐳᒥᑦᓄᑦ. ᓂᕆᐅᒋᔭᐅᔪᖅ ᐱᓕᕆᐊᖅ 
ᐱᓕᕆᐊᖑᓂᐊᖅᑐᖅ ᐊᑐᕐᓗᑎᒃ ᖁᓕᒥᒎᓕᖕᒥᑦ ᐊᕐᕕᐊᓂᑦ, 130 ᑭᓛᒥᑕᓪᓗᐊᒥᑦ ᐅᖓᓯᒃᑎᒋᔪᖅ ᐱᓕᕆᐊᑉ ᓂᒋᐊᓂᑦ.  
 
ᐱᓕᕆᕝᕕᐅᔪᒥᑦ ᐊᑐᕐᓗᑎᒃ ᑲᐅᑕᐅᔭᕐᒥᑦ ᐱᓂᐊᕐᓗᒋᑦ ᐅᔭᖅᖃᓂᑦ ᐆᒃᑐᕋᖅᑕᐅᓂᐊᖅᑐᑦ. ᐆᒃᑐᕋᖅᑕᐅᔪᑦ 
ᓇᓗᓇᐃᒃᑯᑦᑎᖅᑕᐅᓇᔭᖅᑐᑦ, ᐴᖅᑕᐅᓗᑎᒃ, ᐊᒻᒪᓗ ᐊᐅᓪᓚᖅᑎᑕᐅᓗᑎᒃ ᐃᓗᐊᓃᑦᑐᖏᓐᓂᑦ ᖃᐅᔨᓴᖅᑕᐅᓗᑎᒃ ALS 
ᖃᐅᔨᓴᐃᕝᕕᖕᒥᑦ ᔭᓗᓇᐃᒥᑦ/ᕚᓐᑰᕙᒥᑦ. ᓇᓚᐅᑦᑖᖅᑕᐅᓯᒪᔪᖅ ᐅᖁᒪᐃᓐᓂᖏᑦ 200 ᑭᓗᒍᕌᒻᓄᑦ ᑎᑭᓪᓗᒋᑦ 
ᐆᒃᑐᕋᖅᑕᐅᓂᐊᖅᑐᑦ ᑲᑎᑕᐅᔪᑦ ᐱᓕᕆᐊᖑᔪᒥᑦ. ᐃᑰᑕᖅᑕᐅᓚᐅᖅᑐᓂᑦ ᐆᒃᑐᕋᖅᑕᐅᓯᒪᔪᑦ (ᒪᓂᒪᒃᐸᑕ) 
ᑲᑎᑕᐅᓇᔭᖅᑐᑦ ᐊᔾᔨᕐᓚᖓᓂᒃ ᐱᓕᕆᐊᕆᔭᐅᔪᑐᑦ. 
 
ᐱᓕᕆᓂᕐᒥᑦ ᒪᕐᕉᖕᓂᒃ ᓄᓇᓕᕆᔩᖕᓂᑦ ᐱᔭᕆᐊᖃᕐᓂᐊᖅᑐᑦ ᐊᒻᒪᓗ ᓄᓇᓕᖕᒥᐅᑕᒥᑦ ᐃᓄᖕᒥᑦ ᐃᑲᔪᕐᓂᐊᖅᑐᒥᒃ 
ᐆᒃᑐᕋᐃᑎᓪᓗᒋᑦ ᐊᒻᒪᓗ ᓂᕐᔪᑎᓂᒃ ᖃᐅᔨᓴᐃᔨᒥᒃ ᐱᓕᕆᔨᑖᕐᓗᑎᒃ ᐆᒪᔪᓕᕆᔨᐊᓛᒃᑯᑎᒍᑦ. ᐱᒋᐊᓵᕐᓂᕐᒥᑦ 
ᕿᓂᖅᓴᐃᓂᕐᒥᑦ, ᐱᓕᕆᐊᒃᓴᓂᒃ ᐱᑕᖃᓕᕋᔭᖅᑐᖅ, ᑭᓯᐊᓂ ᐱᕙᓪᓕᐊᓇᔭᖅᖢᑎᒃ ᖃᓄᐃᖓᓂᐅᔪᑦ ᕿᓂᖅᓴᐃᓂᕐᒥᑦ 
ᒪᓕᒡᓗᒍ.  
 
ᑲᒻᐸᓂᒃᑯᑦ ᓴᙱᔪᒥᒃ ᐃᒃᐱᒍᓱᒡᕕᖃᖅᑐᑦ ᓂᕐᔪᑎᓄᑦ, ᐊᕙᑎᒧᑦ ᐊᒻᒪᓗ ᐅᖃᐅᑎᔭᐅᒍᑎᒃ ᖃᐅᔨᒪᓂᖃᖅᑐᓂᑦ ᐊᒻᒪᓗ 
ᒪᓕᖕᓂᐊᖅᑕᖏᑦ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ ᑕᒪᕐᒥᓗᒃᑖᖅ ᓚᐃᓴᓐᓯᓃᑦᑐᓂᑦ ᐊᒻᒪᓗ 
ᐱᔪᖕᓇᖅᑎᑦᑎᔾᔪᑎᓂᑦ ᐳᒥᑦᓂᑦ.  ᐅᖃᐅᔾᔨᓂᖏᑦ ᐊᕐᕕᐊᓂᑦ CLARC-ᑯᑦ, ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐃᖏᕐᕋᔭᒃᑎᓪᓗᒋᑦ ᒥᐊᓂᖅᓯᓂᕐᒧᑦ ᐱᓕᕆᐊᖑᔭᕆᐊᓕᖏᑦ ᒪᓕᒃᑕᐅᓇᔭᖅᑐᑦ.  
 
ᐃᓚᐅᖃᑕᐅᑎᑦᑎᓂᕆᓚᐅᖅᑕᖓ ᐃᐅᕆᒃ ᓵᓐᑐᒑᑦ (Eric Sondergaard) ᑭᕙᓪᓕᕐᒥᑦ ᐃᓄᐃᑦ 
ᑲᑐᔾᔨᖁᑎᒌᒃᑯᑎᒎᓚᐅᖅᑐᖅ ᒪᕐᕉᖕᓂᑦ CLARC-ᒧᑦ ᑲᑎᒪᖃᑎᑉᓗᑎᒃ ᑎᕆᒡᓗᐃᑦ 15-ᒥᑦ, 2024 ᐊᒻᒪᓗ ᒪᓐᓃᑦ 12-ᒥᑦ 
2024-ᒥᑦ. ᕿᒥᕐᕈᔭᐅᑦᑎᐊᖅᖄᖅᑎᓪᓗᒋᑦ, ᐊᕐᕕᐊᓂᑦ CLARC-ᑯᓐᓄᑦ ᐃᓚᒋᔭᐅᔪᑦ ᐃᑲᔪᖅᑐᐃᓚᐅᖅᑐᑦ ᐱᓕᕆᐊᕐᒧᑦ 



ᐸᕐᓇᐅᑎᒥᑦ, ᐊᒻᒪᓗ ᐱᓕᕆᐊᒃᓴᓂᒃ ᓴᖅᕿᑦᑎᓇᔭᕐᒪᑦ ᐊᕐᕕᐊᕐᒥᐅᑕᓄᑦ. ᐊᕐᕕᐊᓂᑦ ᐆᒪᔪᓕᕆᔨᐊᓛᒃᑯᑦ ᖃᐅᔨᑎᑕᐅᓯᒪᔪᑦ 
ᐱᓕᕆᐊᕐᒥᑦ ᐱᓕᕆᐊᖑᓂᐊᖅᑐᓂᒃ ᐊᒻᒪᓗ ᐃᓂᒋᔭᖓᓂᑦ, ᐊᒻᒪᓗ ᐃᒪᓐᓈᖅᑑᑕᐅᓯᒪᔪᓂᒃ CLARC-ᑯᓐᓂᑦ 
ᑲᑎᒪᔨᐊᓛᓄᑦ. ᑐᑭᓯᐅᒪᔾᔪᑎᒃᑲᓐᓃᑦ ᓂᕐᔪᑏᑦ ᐃᒃᐱᒋᓴᕋᐃᓐᓂᖏᓐᓄᑦ ᐱᔭᐅᔪᒪᔪᑦ, ᐊᒻᒪᓗ 6106 Resources-ᑯᑦ 
ᓂᕆᐅᑦᑎᐊᖅᑐᑦ ᐅᒃᑯᐃᖓᔪᒃᑯᑦ, ᐱᕙᓪᓕᐊᓂᖃᖅᑐᒥᒃ ᐱᓕᕆᖃᑎᒌᖕᓂᖃᕐᓂᐊᕐᓗᑎᒃ. ᑕᒡᕙᐅᖃᑎᒋᓗᒋᑦ 
ᑲᑎᒪᖃᑎᒋᔭᐅᔪᒪᓯᒪᔪᑦ ᑲᒻᐸᓐᓂᒃᑯᓐᓂᑦ ᐱᔪᖕᓇᖅᑎᑦᑎᔾᔪᑏᑦ ᐳᒥᑦ ᓯᕗᒻᒧᒃᓯᒪᓕᖅᑎᓪᓗᒋᑦ.  
 
ᑲᒻᐸᓂᒃᑯᑦ ᐃᓚᐅᑎᑦᑎᖃᑦᑕᕐᓂᖏᓐᓂᒃ ᑲᔪᓯᑎᑦᑎᔪᒪᔪᑦ ᑭᕙᓪᓕᕐᒥᑦ ᐃᓄᐃᑦ ᑲᐅᔾᔨᖃᑎᒌᒃᑯᓐᓂᑦ, ᓄᓇᓕᖕᒥᑦ ᓄᓇᓄᑦ 
ᐊᒻᒪᓗ ᐱᕝᕕᐅᖃᑦᑕᖅᑐᓄᑦ ᑲᑎᒪᔨᐊᓛᒃᑯᓐᓂᑦ (ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ CLARC-ᖏᑦ), 
ᐆᒪᔪᓕᕆᔨᐊᓛᒃᑯᓐᓂᑦ ᐊᒻᒪᓗ ᐊᕐᕕᐊᓂᑦ ᕼᐋᒻᓚᒃᑯᓐᓂᑦ, ᐱᔪᖕᓇᖅᑎᑦᑎᔾᔪᑎᓕᕆᓂᓗᒃᑖᒥᑦ, ᐅᖃᐅᔾᔨᔭᐅᖃᑦᑕᕐᓃᑦ, 
ᓄᓇᓕᖕᒥᑦ ᖃᐅᔨᒪᓂᖃᖅᑐᑦ ᐊᒻᒪᓗ ᐊᑐᖅᓯᒪᓂᕆᔭᐅᔪᑦ ᐃᓚᐅᑎᑕᐅᓗᑎᒃ ᐊᑯᓂᐅᔪᒥᑦ ᐱᐊᓂᑦᑎᐊᖅᓯᒪᓂᐊᕐᓗᓂ 
ᐱᓕᕆᐊᖅ.          
 

                                       


